
Francis Camilleri
Versus

Air Malta p.l.c.

Din hija kawza dwar kuntratt ta’ impjieg. L-attur gieghed
ifittex ghal zjieda fil-paga u ghal bonus li ma nghatawlux.
I¢-Citazzjoni tghid illi b’ittra mibghuta f'Ottubru ta’ 1-1992 i
biha l-attur inhatar group head — administration, is-socjeta
konvenuta ntrabtet illi lill-attur thallsu performance bonus
sa elf lira (Lm1,000) fis-sena “subject to the satisfactory
performance of your duties and the attainment of
departmental targets”. FI-1993 I-attur thallas bonus ta’ elf
lira (Lm1,000) u, ghas-snin 1994 u 1995, thallas bonus ta’
elfejn lira (Lm2,000) kull sena. Bejn [-1996 u 1-2002, izda,
iI-konvenuta ma hallsitx dan il-performance bonus.

Ma’ I-istess ittra kienet mehmuza skeda msejha Group
Head — Schedule of Standard Terms and Conditions li bis-
sahha taghha I-konvenuta ntrabtet illi tirrevedi s-salarju ta’
l-attur kull sentejn “in the light of your performance,

company situation and other related considerations”.
Revizjonijiet fis-salarju ta’ l-attur saru biss fl-1995 b’sehh
mill-1 ta’ Jannar ta’ dik is-sena, fis-sena 1996, u, b'ittra
tas-27 ta’ Lulju 1999, nofs b’sehh mill-1 ta’ Jannar 1999 u
nofs iehor b’sehh minn Jannar ta’ I-2000.

L-attur ghalhekk gieghed jitlob illi I-qorti:

1. tghid illi s-so¢jeta konvenuta ghandha taghtih
performance bonus u ghandha taghmel revizjoni tas-
salarju tieghu kif imfisser fuq;

2. tillikwida l-ammont li ghandu jiehu I-attur b’dawk it-
titoli; u

3.  tikkundanna lill-konvenuta thallas is-somma hekk
likwidata, flimkien ma’ I-imghaxijiet u l-ispejjez, fosthom
dawk ta’ I-ittra uffi¢jali tas-6 ta’ Jannar 2003.

Is-socjeta konvenuta ressqet dawn I-e¢¢ezzjonijiet:

1. dan il-kaz huwa I-istess bhal zewg kazijiet ohra fl-
ismijiet John Saliba versus Air Malta p.l.c.(¢itazzjoni
numru 335/2003) u Wilfred Borg versus Air Malta p.l.c.
(Citazzjoni numru 334/2003) u sar rikors biex il-kawzi
jinstemghu flimkien; din it-talba kienet intlagghet b’dikriet
tal-5 ta’ Mejju 2004: it-tliet kawzi nstemghu flimkien u z-
zewg kawzi msemmija fl-ecCezzjoni nqatghu b’sentenza
moghtija llum ukoll;

2. is-socjeta konvenuta ma tistax tigi dikjarata debitriCi
f'somma mhix likwidata;

3. jekk jithallasx jew le performance bonus huwa mholli
ghad-diskrezzjoni manigerjali tal-konvenuta, kif juri I-kliem
tal-kuntratt ta’ I-impjieg;

4. l-istess ighodd ghar-revizjoni tas-salarju;

5. il-qorti tista’ taghmel stharrig dwar id-diskrezzjoni
manigerjali biss jekk min jingeda b’dik id-diskrezzjoni jkun
gies elementi li ma humiex xierga jew jekk ir-rizultat ikun
manifestament hazin.

[I-fatti li wasslu ghal din il-kawza graw hekk:

L-attur kien impjegat fi grad gholi mas-socjeta konvenuta
sa minn gabel 1-1992. Billi lic-chairman tal-bord tad-
diretturi ta’ dak iz-zmien kien deherlu illi s-salarji li jithallsu
lil min kien fil-grad ta’ l-attur kienu x’aktarx baxxi, fittex li
jtejjeb il-kondizzjonijiet ta’ I-impjieg, kemm billi jgholli s-
salarji u kif ukoll bi hlas ta’ bonus. Dawn il-kondizzjonijiet
godda ta’ I-impjieg ta’ I-attur kienu stipulati fittra mibghuta
lilu fOttubru ta’ 1-1992.

Fost hwejjeg ohra, I-ittra tghid hekk:

The all inclusive salary attached to this post is Lm8,820
per annum, exclusive of the statutory half yearly bonuses
as may be determined from time to time.

Subject to the satisfactory performance of your dutles and
the attainment of departmental targets, you will qualify for
a maximum additional bonus of Lm1,000 per annum.

Ma’ I-ittra hemm ukoll skeda li, dwar is-salarju, tghid hekk:
1. SALARY -Lm8,820

The Company shall undertake a review of the above
guoted basic salary, on a biennial basis, with effect from
15" November 1994 in the light of your performance,
company situation and other related considerations.

The contents of this clause only shall remain in effect up
to 31° October 1994. At the expiry of the said period, the
salary herein provided for in this Agreement shall be re-
negotiated as between the parties hereto and any
Agreement shall be effective as from November 1994.
Is-salarju ta’ I-attur kien jigi rivedut sal-2000, izda wara dik
Is-sena ma bagax jigi rivedut. IlI-bonus ukoll ma thallasx
aktar wara 1-1995.

Bittra tal-21 ta’ Marzu 2003 is-socjeta konvenuta offriet
lill-attur kondizzjonijiet godda ta’ I-impjieg, fosthom Zjidiet
fis-salarju. L-attur wiegeb fis-27 ta’ Marzu 2003 u ghamel
kontro-proposti. ll-konvenuta, b’ittra tas-7 t'April 2003,
wiegbet illi l-attur kellu jew jacc¢etta |-proposti maghmula
minnha bla tibdil, jew jibga’ bil-kondizzjonijiet li kellu gabel.
L-attur ghazel li jibga' bil-kuntratt li kellu qabel, izda I-
konvenuta, minjeddha, xorta hallsitu Zjidiet ghas-snin
2001, 2002 u 2003.

L-attur ghalhekk fetah din il-kawza biex jitlob il-
likwidazzjoni u I-hlas taz-zjiediet |i kien imisshom
inghatawlu fis-salarju u I-hlas tal-bonus.

Nibdew billi ngisu t-talba ghall-hlas ta’ bonus.

Is-so¢jeta konvenuta, fl-e¢cezzjonijiet u fin-nota ta’
sottomissjonijiet taghha, tghid illi I-hlas tal-bonus kien
imholli ghad-diskrezzjoni taghha, tant illi setghet, kieku
riedet, ghalqget halq l-attur billi thallsu bonus ta’ ghaxar liri
biss. Qalet ukoll illi I-metodu biex titkejjel il-prestazzjoni
ta’ l-attur, biex jithallas bonus marbut ma’ dik il-
prestazzjoni, kien meqjus, mill-bord tad-diretturi “bhala
pezanti u difficli biex jinghata effett” u ghalhekk kienet

offriet illi, flok performance bonus, lill-attur thallsu
allowance taht forma ohra li, izda, fl-ahhar mill-ahhar,
thalli I-istess effett. Kien l-attur illi ma accettax din il-

proposta.
Huwa minnu illi, fil-hlas tal-bonus, hemm element ta’
diskrezzjoni mholli  fidejn  is-so¢jeta  konvenuta.

Madankollu, ladarba I-hlas tal-bonus kien stipulat fil-ftehim
bejn il-partijiet, hemm ukoll rabta kuntrattwali, u I-hlas
ghalhekk ma jistax jithalla fid-diskrezzjoni mhix imxekkla
tal-konvenuta. Li ma kienx hekk, I|-obbligazzjoni
kuntrattwali tkun biss wahda potestativa u ma tiswiex, kif
ighid l-art. 1056(1) tal-Kodiéi Civili*, u interepretazzjoni i
tifhem il-patt b’mod li jhalli I-hlas ghal kollox ghar-rieda tal-
konvenuta tkun interpretazzjoni li tmur kontra dak li jrid I-
art. 1004 tal-Kodi¢i Civili® ghax tkun ftfisser illi I-partijiet
ftiehmu fuqg patt li ma jiswiex.

[l-qorti ghalhekk tifhem illi kien hemm obbligazzjoni fuq is-
soc¢jeta konvenuta illi thallas il-bonus, jekk sehhew il-
kondizzjonijiet li tanthom kellu jsir il-hlas, u d-diffikolta li
sab il-bord tad-diretturi biex jimplementa [-ftehim ma
jenlisx lis-soc¢jeta mill-obbligazzjoni.

[I-konvenuta osservat ukoll illi, ukoll jekk il-gorti ssib illi
ghandu jithallas il-bonus, xorta ma tistax tasal ghal
likwidazzjoni ghax ma ghandhiex quddiemha t-taghrif kollu
mehtieg biex tasal ghal dik il-likwidazzjoni.

Dan ukoll jista’ jkun minnu, izda ma ghandux iwassal biex
lill-attur ikun mi¢hud kull rimedju.

Ix-xhud Joseph Tabone, i kien chairman fiz-zmien meta I-
bonus kien jithallas, fisser il-metodu li kien jingeda bih hu
biex jaghmel stima tal-prestazzjoni ta’ I-attur. Meta nbidlu
¢-chairman u d-diretturi tas-socjeta, dawk Ili nhatru
flokhom kienu tal-fehma illi ma setghux jingdew b’dak il-
metodu izda ma sabux metodu iehor; riedu minflok illi s-
sistema tal-performance bonus jinbidel b’sistema iehor. II-
performance bonus, izda, kien mehtieg b’rabta
kuntrattwali li ma setghetx tinhall jekk mhux bi ftehim tal-
partijiet kollha, u l-attur ma tax il-kunsens tieghu ghal bdil

! 1056. (1) L-obbligazzjoni ma tiswiex meta tkun ikkuntrattata taht kondizzjoni

li taghmilha tiddependi biss mir-rieda ta’ dak illi jobbliga ruhu.

1004. Meta Klawsola tista’ tfisser haga u ohra, ghandha tiftehem li tfisser dik
il-haga 1i biha jista’ jkun hemm xi effett milli dik il-haga li biha ma jista’ jkun
hemm ebda effett.

fil-ftehim. Is-soc¢jeta konvenuta ghalhekk kienet gieghda
tongos mill-obbligazzjoni kuntrattwali taghha meta ma
ghamlitx dak li kellha taghmel sabiex jitwettaq il-ftehim.
Dan in-nuqqgas tal-konvenuta ma ghandux ikun ta’ hsara
ghall-attur u ghalhekk, fil-fehma tal-qorti, ghandu jitfa’ fuq
il-konvenuta I-oneru li turi illi ma sehhewx il-kondizzjonijiet
ghall-hlas tal-bonus, flok ikun oneru ta’ I-attur li juri illi I-
kondizzjonijiet sehhew.

[I-konvenuta ma ghamlitx dik il-prova u ghalhekk il-gorti
tghid illi I-bonus ghandu jithallas shin lill-attur bir-rata
miftiehma ta’ elf lira (Lm1,000) fis-sena mill-1996 sallum,
b’kollox ghaxart elef lira (Lm10,000). Tassew illi, ghal xi
snin ta’ qabel 1-1996, is-socjeta konvenuta, minjeddha,
kienet hallset bonus ta’ elfejn lira (Lm2,000), izda dan ma

jfissirx illi nbidel il-ftehim illi I-bonus ikun sa elf lira
(LmZ1,000) u I-gorti ghalhekk sejra timxi mal-ftehim tal-
partijiet.

Nghaddu issa biex inqisu I-kwistjoni taz-Zjieda fis-salarju.
[I-ftehim dwar is-salarju, migjub hawn fuq, huwa x’aktarx
enigmatiku, ghax, wara li jghid illi ghandha ssir revizjoni
tas-salarju kull sentejn, b’sehh mill-1 ta” Novembru 1994,
ikompli jghid illi “the contents of this clause only shall
remain in effect up to 31%" October 1994”. Interpretazzjoni
litterali twassal ghall-konkluzjoni assurda illi I-ftehim dwar
revizjoni kellu jibga’ jsehh biss sa jum wiehed gabel ma
kellu jibda jsehh!

[l-qorti ghalhekk ikollha tasal ghal interpretazzjoni kif irid I-
art. 1004 tal-Kodi¢i Civili, u tifhem illi huwa biss il-quantum
tas-salarju li kellu jibga’ jsehh sal-31 t'Ottubru 1994, ghax
wara dik id-data kellu jibda jsehh is-salarju rivedut.

Huwa minnu dak li tghid is-soc¢jeta konvenuta illi f'dan il-
patt ukoll hemm element ta’ diskrezzjoni ghax biex issehh
revizjoni I-partijiet iridu jiftiehmu dwar is-salarju rivedut. II-
patt ghalhekk fih element nieges ghax ma jghidx kif
ghandha ssehh ir-revizjoni u jhalli kollox ghal ftehim fil-
gejjieni.

Madankollu, il-partijiet setghu ma galu xejn dwar revizjoni
fis-salarju, u xorta setghu, wara sentejn, qablu fuq
kondizzjonijiet godda. Fi kliem iehor, il-patt dwar revizjoni
fis-salarju jew ma jfisser xejn ghax ma jzid xejn — u din
tkun interpretazzjoni kontra dak li jrid I-art. 1004 tal-Kodi¢i
Civili — jew ifisser xi haga billi johlog obbligazzjoni

kuntrattwali. Interpretazzjoni tajba bilfors tkun dik illi
nholgot obbligazzjoni kuntrattwali li ssir revizjoni fis-salarju
u, jekk dik ir-revizjoni ma ssehhx — jew ghax wahda mill-
partijiet ma tersagx ghal negozjati jew ghax il-partijiet ma
jaslux ghal ftehim — ikun imiss lill-qorti li taghti rimedju.
Ir-revizjoni kellha ssir fl-1 ta’ Novembru ta’ 1-1994, 1-1996,
1-1998, 1-2000, -2002 u 1-2004.

Ir-revizjoni ta’ 1-1994 saret fl-1 ta’ Jannar 1995, dik ta’ I-
1996 saret f'dik is-sena, dik ta’ 1-1998 saret fl-1 ta’ Jannar
1999 u fl-1 ta’ Jannar 2000. Ghalkemm dawn ir-
revizjonijiet ma sarux b’senh mill-1 ta’ Novembru tas-
sena, l-attur ac¢ettahom u ghalhekk ma hemmx kwistjoni
dwarhom.

Wara, saru revizjonijiet de facto fl-1 ta’ Jannar 2001, fl-1
ta’ Jannar 2003 u fl-1 ta’ Jannar 2004. Fil-fehma tal-qorti,
dawn ghandhom jaghmlu tajjeb ghar-revizjonijiet i
kellhom isiru fl-1 ta’ Novembru ta’ 1-2000, 1-2002 u 1-2004.
Huwa minnu illi z-zjidiet ghall-2000 u 1-2002 inghataw
xahrejn tard kull darba, izda ghal dan ipatti I-fatt illi dik li
kellha ssehh mill-1 ta’ Novembru 2004 dahlet fis-sahh
ghaxar xhur qabel.

Fil-fehma tal-qgorti, ghalhekk, ir-revizjonijiet li jrid il-ftehim
bejn il-partijiet kollha sehhew, u, ghal din ir-raguni, it-talba
ta’ l-attur dwar revizjonijiet fis-salarju ma ghandhiex
tintlaga’. Billi izda kien fI-2003 illi I-konvenuta habbret
dawn iz-zjidiet, ghalkemm b’sehh b’lura, u hallsithom wara
li nfethet il-kawza, ghax ghall-ewwel rabtithom ma’
kondizzjoni illi I-ftehim ta’ qabel jithassar ghal kollox, huwa
xieraq illi I-ispejjez gudizzjarji thallashom il-konvenuta.
Ghal dawn ir-ragunijiet il-qorti taqta’ I-kawza billi, wara li
tichad it-talba ghal revizjoni fis-salarju ta’ I-attur, tilga’ dik
ghall-hlas ta’ bonus, tillikwida I-bonus fis-somma ta’
ghaxart elef lira (Lm10,000), u tikkundanna lill-konvenuta
thallas lill-attur ghaxart elef lira (Lm10,000), flimkien ma’ |-
ispejjez tal-kawza u l-imghaxijiet legali minn dakinhar
meta saret talba ghall-hlas b’att udizzjarju.

< Sentenza Finali >

